
Ynglŷn â'r Pwyllgor 
Mae'r Pwyllgor Cynllunio Strategol a Pherfformiad (y Pwyllgor) yn gorff dirprwyedig i Fwrdd y Llywodraethwyr (y Bwrdd) ym Mhrifysgol Metropolitan Caerdydd (y Brifysgol).
[bookmark: OLE_LINK5][bookmark: OLE_LINK6]Mae'r Pwyllgor yn rhoi cyngor i’r Bwrdd ar gynllunio strategol, monitro a gwerthuso blaenoriaethau strategol, cynnydd tuag at dwf trwy fesurau llwyddiant a dangosyddion perfformiad allweddol, arallgyfeirio a gwella, a sganio’r gorwel. Mae'r Pwyllgor hefyd yn adolygu perfformiad y Brifysgol o ran: y Fframwaith Rhagoriaeth Ymchwil, Sicrhau Ansawdd Academaidd, a thablau cynghrair ac arolygon allweddol.
Yn 2024/2025, cefnogwyd y Pwyllgor gan Greg Lane (Pennaeth Llywodraethu a Sicrwydd) a Julie Morgan (Uwch Swyddog Llywodraethu).

Cyfarfodydd
Cynhaliwyd tri chyfarfod yn ystod Blwyddyn Academaidd 2024/25, a chwmpaswyd cyfarfod pellach yng nghyfarfod Bwrdd y Llywodraethwyr ar 2 Ebrill 2025:
· 11 Tachwedd 2024
· 12 Rhagfyr 2024
· 20 Mawrth 2025 (aeth gerbron Bwrdd y Llywodraethwyr ar 2 Ebrill 2025)
· 19 Mehefin 2025

Gwaith y Pwyllgor yn ystod 2024/25
Ystyriodd y Pwyllgor yr eitemau busnes allweddol canlynol:
· Sefyllfa ariannol y Brifysgol a'r sector Addysg Uwch allanol. 
· Pedwar piler Strategaeth 2030 (Dysgu, Addysgu ac Ymgysylltu â Myfyrwyr; Ymchwil ac Arloesi; Rhyngwladol; a Chenhadaeth Ddinesig) a'r Rhaglen Trawsnewid.
· Sganio’r Amgylchedd
· Y Dangosyddion Perfformiad Allweddol (DPAau), a ddatblygwyd i dracio cynnydd tuag at nodau strategol. 
· Monitro gweithgarwch recriwtio myfyrwyr.
· Adroddiad Sicrhau Ansawdd Blynyddol ac adroddiadau eraill sy'n ymdrin ag ansawdd a pherfformiad academaidd. Roedd hyn yn cynnwys cadarnhau chwe datganiad ar ansawdd academaidd ar ran Bwrdd y Llywodraethwyr a gafodd eu cynnwys yn y cyflwyniad Adolygiad Sicrwydd Blynyddol.
· Perfformiad Tabl Cynghrair Prifysgolion
· Monitro Safonau'r Gymraeg 
· Sicrwydd Ymchwil ac Arloesi
· Canlyniadau Graddedigion
· Gwerthuso Cynllun Ffioedd a Mynediad
· Adroddiad Blynyddol Cwynion ac Ymddygiad.

Mae aelodaeth y Pwyllgor Strategaeth, Cynllunio a Pherfformiad fel a ganlyn:
	Aelod
	Cyfarfodydd a Fynychwyd

	John Taylor (Cadeirydd a Llywodraethwr Annibynnol) 
	3/3

	Yr Athro Helen Marshall (Is-Gadeirydd a Llywodraethwr Annibynnol)
	0/3

	Kellie Beirne (Llywodraethwr Annibynnol)
	2/3

	Roisin Connolly (Llywodraethwr Annibynnol)
	3/3

	Fergus Feeney (Llywodraethwr Annibynnol)
	1/3

	Dr Clare Glennan (Llywodraethwr Staff Academaidd)
	2/3

	Yr Athro Rachael Langford (Is-Ganghellor) 
	2/3

	Rewathi Viswanatham (Myfyriwr-Lywodraethwr)
	2/3

[bookmark: _Hlk211605172]Pwyllgor Strategaeth, Cynllunio a Pherfformiad | Cylch Gorchwyl	
Adolygwyd ddiwethaf: Tachwedd 2024
Adolygiad nesaf: Tachwedd 2025
1. Gwybodaeth Allweddol
Yn adrodd i: Fwrdd y Llywodraethwyr
Pa mor aml:  3 chyfarfod y flwyddyn, gyda chyfarfodydd ychwanegol yn cael eu trefnu yn ôl yr angen   
1. Aelodaeth, Cworwm, a Mynychwyr
1. Bydd y Pwyllgor yn cynnwys rhwng 6 ac 8 Aelod. Y Cworwm ar gyfer cyfarfodydd fydd 3 aelod, y mae’n rhaid i o leiaf 2 ohonynt fod yn Llywodraethwyr Annibynnol.
1. Aelodau a Mynychwyr
	Aelodau
1. John Taylor (Cadeirydd y Pwyllgor a Llywodraethwr Annibynnol) 
2. Kellie Beirne (Llywodraethwr Annibynnol)
3. Roisin Connolly (Llywodraethwr Annibynnol)
4. Fergus Feeney (Llywodraethwr Annibynnol)
5. Yr Athro Helen Marshall (Is-Gadeirydd y Pwyllgor a Llywodraethwr Annibynnol) 
6. Dr Clare Glennan (Llywodraethwr Staff Academaidd) 
7. Yr Athro Rachael Langford (Llywydd ac Is-Ganghellor) 
8. Rewathi Viswanatham (Myfyriwr-Lywodraethwr) 
	Mynychwyr
Ysgrifennydd y Brifysgol 
Pennaeth Llywodraethu a Chlerc Bwrdd y Llywodraethwyr
Dirprwy Is-Ganghellor Ymchwil ac Arloesi 
Prif Swyddog (Adnoddau) 
Pennaeth Strategaeth, Cynllunio a Pherfformiad 
Yn ôl disgresiwn y Cadeirydd, gwahoddir swyddogion eraill y Brifysgol, fel y bo'n briodol, i fynychu cyfarfodydd.


2 Cylch gwaith
Mae'r Pwyllgor Strategaeth, Cynllunio a Pherfformiad yn rhoi cyngor i'r Bwrdd ar faterion sy'n ymwneud â chynllunio strategol; monitro a gwerthuso blaenoriaethau strategol a pherfformiad yn erbyn y cynllun strategol; gwerthuso cynnydd sy'n ymwneud â'r agenda dwf gyffredinol, arallgyfeirio a gwella; a sganio’r gorwel. Mae gan y Pwyllgor rôl hefyd wrth roi argymhellion a chyngor cychwynnol i'r Bwrdd ar Uwchgynllunio. 
3 Cylch Gorchwyl
3.1 Ystyried a chymeradwyo ar ran y Bwrdd:
a) Datblygiad a chynnydd yn erbyn y Cynllun Ffioedd a Mynediad, gan gynnwys adolygu'r diwygiadau i gynlluniau blynyddol a chanllawiau wedi'u diweddaru gan Medr;
b) Craffu academaidd allanol yn ymwneud â pherfformiad, yn enwedig y Fframwaith Rhagoriaeth Ymchwil a Sicrhau Ansawdd Academaidd (yn unol â'r Fframwaith Asesu Ansawdd ar gyfer Cymru), yn ogystal â'r Arolwg Cenedlaethol o Fyfyrwyr, yr Arolwg Profiad Myfyrwyr Ymchwil Ôl-raddedig, tablau cynghrair, a gofynion eraill gan Medr a Llywodraeth Cymru;
c) Y dull gweithredu mewn perthynas â diwrnod bant blynyddol y Bwrdd ar strategaeth;
d) Datblygiad a gweithrediad prosiectau mawr, mentrau newydd a buddsoddiadau strategol; 
e) Unrhyw eitem neu fater arall a ddirprwyir iddo gan y Bwrdd
3.2 Ystyried ac argymell ar gyfer cymeradwyaeth y Bwrdd: 
a) Cyfeiriad strategol cyffredinol y Brifysgol mewn perthynas â chyfrifoldebau ffurfiol y Bwrdd a'i aelodau, gan gynnwys y Cynllun Strategol, Diben, Gwerthoedd, a mesurau llwyddiant lefel uchel. Nodi materion allweddol i'w hystyried gan y Bwrdd, gan ddod â syniadau a phapurau gwaith i'r Bwrdd i'w trafod yn llawnach;
b) Cynigion ar gyfer cyfeiriad cyffredinol neu hirdymor y Brifysgol drwy sganio’r gorwel ac adolygu materion darlun mawr yn y sector a'r economi a chymdeithas yn ehangach, yn genedlaethol ac yn fyd-eang. Argymhellion i lywio sesiwn sganio’r gorwel flynyddol y Bwrdd ar y diwrnod bant ar strategaeth;
c) Effaith newidiadau allanol mawr ac effaith bosibl ar fyfyrwyr a strategaeth y Brifysgol. 
3.3 Derbyn adroddiadau er gwybodaeth a chynghori'r Bwrdd a/neu'r Is-Ganghellor fel y bo'n briodol ar: 
a) Perfformiad y Brifysgol mewn perthynas â blaenoriaethau'r cynllun strategol yn erbyn mesurau lefel uchel a dangosyddion perfformiad allweddol;
b) Perfformiad y Brifysgol mewn tablau cynghrair;
c) Y perfformiad a'r dull o recriwtio myfyrwyr;
3.4 Datblygiad strategol a/neu weithrediad prosiectau mawr, mentrau newydd a buddsoddiadau strategol – mae hyn yn cynnwys y rhai sy'n ymwneud â'r amgylchedd ac ystadau; cynaliadwyedd a gweithio tuag at sero net; a digidol a TG;
a) Materion strategol sy'n dod i'r amlwg yn deillio o waith pwyllgorau'r Bwrdd.
3.5 Caiff y Pwyllgor sefydlu Grwpiau Gorchwyl a Gorffen cyfyngedig o ran amser i ymgymryd ag unrhyw un o'r cyfrifoldebau uchod ar ei ran. Bydd Cadeirydd y Bwrdd, Cadeirydd y Pwyllgor, neu'r Is-Ganghellor yn cytuno ar aelodaeth a threfniadau adrodd Grwpiau Gorchwyl a Gorffen o'r fath, yn unol â gofynion busnes. 
4 [bookmark: _Hlk211605144]Gweithrediad
Bydd y Pwyllgor yn cytuno ar adroddiad blynyddol sy'n amlinellu'r busnes allweddol a wnaed gan y Pwyllgor yn ystod y flwyddyn academaidd flaenorol ac yn ei gyflwyno i’r Bwrdd, gan ganolbwyntio'n benodol ar y penderfyniadau a wnaed gan y Pwyllgor ar ran y corff llywodraethu yn unol â'r awdurdodau dirprwyedig a ddarperir yn y cylchoedd gorchwyl hyn. 
Bydd y Pwyllgor yn cyflwyno adroddiad cryno i'r Bwrdd ar ôl pob cyfarfod, yn nodi pa benderfyniadau sydd wedi'u gwneud drwy awdurdod dirprwyedig. Bydd y Cadeirydd yn rhoi diweddariad llafar i'r Bwrdd yn ôl yr angen gan dynnu sylw at unrhyw faterion y mae angen iddo eu dwyn at sylw'r Bwrdd. 
Gall y Pwyllgor ystyried materion a gyfeiriwyd ato gan y Bwrdd, y Bwrdd Rheoli neu'r Bwrdd Academaidd (trwy'r Is-Ganghellor), neu Grŵp Gweithredol y Brifysgol.

